
Pôle Document numérique – MRSH – Université de Caen Normandie – consulté
le 10/05/2024

Page 1 / 1

S C R I P T A

Numéro Scripta :  4268

Auteur(s) : Pontoise, Saint-Martin (abbaye, abbé)

Bénéficiaire(s) : La Lucerne-d’Outremer, Sainte-Trinité de La Lucerne (abbaye)

Genre d'acte : charte

Authenticité : non suspect

Datation : 1215

Action juridique : règlement conflit

Langue du texte :  latin

Analyse
L’abbé et le prieur de Saint-Martin et le prieur de Saint-Pierre de Pontoise notifie l’accord conclu entre l’abbé et
les chanoines de La Lucerne, d’une part, et Robert Brese, d’autre part, sur un fief sis en paroisse de Saint-Pierre
de Blaiville.

Tableau de la tradition

Éditions principales

a.   Dubosc  François, Cartulaire de la Manche, abbaye de la Luzerne, abbaye de Mont-Morel, prieuré de la Perrine,
Saint-Lô, Jacqueline fils (Archives départementales de la Manche), 1878, Luzerne, n° L, p. 43.

Texte établi d’après a

Universis Christi fidelibus ad quos presens scriptum pervenerit abbas et prior Sancti Martini et prior Sancti
Petri Pontisare salutem in domino. Noverit universitas vestra quod controversia que vertebatur inter abbatem et
canonicos de Lucerna, ex una parte, et Robertum Brese, laicum, ex altera, super quodam feodo suo in parrochia
Sancti Petri de Blevilla sito, auctoritate apostolica coram nobis in hanc formam pacis terminata est : videlicet
quod predictus R. Brese, laicus, dictis abbati et canonicis de Lucerna dedit et concessit totum illud feodum integre
et absolute cum omnibus pertinenciis suis in terra et in mari, pro salute anime sue et parentum suorum, feodum
scilicet Rogeri Heredis, patris sui, et Willelmi et Stephani, avunculorum suorum, quod feodum dicitur continere
quinquaginta acras terre vel eo amplius, et juri quod se in eodem feodo contendebat habere modis omnibus
renunciavit, atque dictos abbatem et canonicos a sua impeticione penitus quietos dimisit, et se prenominatis abbati
et canonicis predictum feodum cum omnibus pertinenciis suis, ut prescriptum est, videlicet in terra et in mari
guarantizaturum bona fide in omnibus sicut heres, secundum morem et consuetudinem regionis, expensis, dampnis,
injuriis et omnibus querelis retroactis ab utraque parte sibi ad invicem relaxatis, prestito corporaliter sacramento,
promisit. Pro hac autem concessione et pace ab eodem Roberto redimenda dicti abbas et canonici prenominato
R. dederunt XX libras Turonensium, intuitu karitatis, de bonis videlicet monasterii sui. Quod, ut ratum et firmum
habeatur in perpetuum, presentis scripti auctoritate et sigillorum nostrorum apposicione confirmavimus. Actum
est hoc anno ab incarnacione domini m. cc. quinto decimo.


